
Ба шурои диссертатсионии 6D.KOA-018 

назди Донишгоҳи миллим Тоҷикистон

ТАҚРИЗ 

ба автореферати диссертатсияи Сайвализода Ҷумахон Сайвалй дар мавзуи 

«Таҳаввул ва рушди ҳуқуқу озодиҳои иқтисодиву иҷтимоии инсон дар 

Тоҷикистон», барои дарёфти дараҷаи илмии номзади илмҳои ҳуқуқшиносӣ 

аз рӯйи ихтисоси 12.00.01 - Назария ва таърихи ҳуқуқ ва давлат; таърихи 

таълимот дар бораи ҳуқуқ ва давлат пешниҳод шудааст (Душанбе, 2025 с.).

Дар асоси Конститутсияи Ҷумҳурии Тоҷикистон инсон, ҳуқуқ ва 

озодиҳои ӯ арзиши олӣ мебошанд. Дар ҷомеаи ҳуқуқбунёд ҳамчун арзиши 

олӣ эътироф намудани ҳуқуқу озодиҳои инсон яке аз хусусияти хос ба 

ҳисоб меравад, ки онҳо маҳаки асосии фаъолияти тамоми ниҳодҳои 

давлатиро ташкил медиҳанд. Бинобар ҳамин, инсон дар шароите худро 

воқен комил ва озод ҳис мекунад, ки агар ҳуқуқу озодиҳои дахлдорро 

соҳиб буда, аз ҷониби давлат дар ҳаҷми пурра кафолат дода шуда бошанд.

Ҳуқуқу озодиҳои инсон ва шаҳрванд марҳилаҳои муайяни ташаккул 

ва рушди худро паси cap намудааст, ки бо омилҳо ва шароитҳои муайян 

вобастагӣ доранд. Таҳаввул ва рушди ҳуқуқу озодиҳои инсон дар ҷои 

холй ба миён наомада, заминаҳои дахлдорро доро мебошанд. Яке аз 

ҳуқуқу озодиҳои муҳимми инсон, ки барои рушду камолоти он нақши 

хоссаро иҷро мекунад, ин ҳуқуқу озодиҳои иқтисодӣ ва иҷтимоӣ мебошад. 

Ҳуқуқу озодиҳои мазкур барои амалисозӣ ва қонеъгардонии талаботи 

моддӣ ва иқтисодии инсон, нигахдории саломатӣ ва ҳимояи манфиатҳои 

иқтисодӣ ва иҷтимоии инсон ва шаҳрванд муҳим буда, дар шароити 

муосир аз ҷониби давлат кафолат дода мешаванд.

Бо дарназардошти муҳиммияти масъалаи мазкур унвонҷӯ 

Сайвализода Ҷумахон Сайвалй дар мавзуи «Таҳаввул ва рушди ҳуқуқу 

озодиҳои иқтисодиву иҷтимоии инсон дар Тоҷикистон» таҳқиқоти 

диссертатсиониро омода намудааст, ки шоистаи таҳсин мебошад. Зеро, 



дар илми ҳуқуқшиносии ватанӣ таҳқиқоти диссертатсионии аввалин 

рисолаи илмие мебошад, ки ҷанбаҳои таърихӣ-ҳуқуқии таҳаввул ва рутттди 

ҳуқуқу озодиҳои иқтисодиву иҷтимоии инсон дар Тоҷикистонро мавриди 

омӯзиш ва пажуҳиши илмӣ қарор додааст. Дар алоқамандӣ бо 

аҳаммиятнокии ҳуқуқу озодиҳои мазкур унвонҷӯ меафзояд, ки «дар сатҳи 

кунунии рушди ҷомеа инсон метавонад танҳо дар шароите пешрафти 

фардӣ ва ҷамъиятӣ дошта бошад, ки дар кишвари ба меъёрҳои давлати 

иҷтимоӣ ҷавобгӯ зиндагӣ кунад ва бо ҳадди ақали маҷмуи озуқаворӣ, 

эҳтиёҷоти моддӣ ва хидматрасонӣ таъмин бошад, то дар тамоми соҳаҳои 

ҳаёт эҳсоси амнияти иҷтимоиву иқтисодӣ дошта бошад. Ночиз будани ин 

меъёрҳоро махсусан шахсоне эҳсос мекунанд, ки бинобар хавфи иҷтимоӣ 

дар ҳолати ноамнии иқтисодӣ ва ё осебпазирии иҷтимоӣ қарор доранд, 

зеро дар ин ҳолат онҳо одатан аз имконияти рафъи мустақилонаи 

мушкилот маҳруманд ё ба таври назаррас дар қонеъ сохтани талаботи 

ҳадди ақали зиндагии худ дучори махдудият мешаванд. Дар ин ҳолат 

ухдадориҳои дахлдорро давлат дар симои мақомоти ҳокимияти давлатӣ, 

мақомоти ҳокимияти маҳаллӣ, корхонаҳо, муассисаҳо, тамоми 

ташкилотҳо новобаста аз шаклҳои моликият ва хоҷагӣ ва дигар 

субъектҳое, ки ҳуқуқҳои иҷтимоиву иқтисодии инсонро дар ҷараёни 

фаъолияти худ амалӣ менамоянд, ба дӯш мегирад».

Тахдили авторефераты Сайвализода Ҷ.С. нишон медиҳад, ки ӯ 

таҳқиқоти диссертатсиониро бо риояи сабку услуби имлӣ ва талаботи 

дахлдори таҳияи таҳқиқоти диссертатсионӣ анҷом додааст. Диссертатсия 

аз муқаддима, ду боб, ҳашт зербоб, хулоса, тавсияҳои амалӣ ва рӯйхати 

адабиёт таркиб ёфтааст. Бо такя ба масъалаҳои зикршуда дар 

автореферат, метавон хулоса кард, ки сохтори таҳқиқот бо риояи 

пайдарпайӣ ва мантиқи илмӣ тартиб ёфта, ба таври дуруст таҳия 

гардидааст.



Дар автореферат диссертант навгониҳои пешниҳодшавандаро ба 

таври мушаххас ва бо асосноккунии илмӣ манзур намудааст. Бо таваҷҷуҳ 

ба муҳтавои нуктаҳои назариявие, ки барои ҳимоя пешниҳод гардидаанд, 

метавон ба хулоса омад, ки мафҳумҳо ва пешниҳодҳои дигари муаллиф 

хусусияти мустақилона дошта, қобили дастгирй мебошанд ва дар илми 

ҳуқуқии ватанӣ аҳаммияти назаррасу саривақтӣ доранд. Ҳамзамон, 

нуктаҳои амалии пешниҳодшуда низ дорой арзиши илмй мебошанд, зеро 

таклифҳои амалии диссертант воқеан қобили дастгирй буда, метавонанд 

дар такмили қонунгузории амалкунанда нақши муассирро иҷро намоянд.

Автореферати диссертатсия ҳамаи талаботи ҷойдоштаро дар худ 

инъикос намуда, натиҷаҳои пурра ва босамари таҳқиқотро ифода 

намудааст. Бе шубҳа метавон гуфт, ки натиҷаҳои таҳкиқоти 

анҷомдодашуда барои илми ҳуқуқии ватанӣ аҳаммияти калони 

назариявию амалиро соҳибанд. Мақсад ва вазифаҳои таҳқиқоти дар 

рисола нишондодашуда пурра ба мавзуи он мувофиқат мекунанд. 

Нуктаҳои ба ҳимоя пешниҳодшаванда равшан ва дуруст тартиб дода 

шудаанд, ки аз дурустии таҳқиқоти диссертатсионӣ гувоҳӣ медиҳанд.

Дар маҷмуъ, аз омӯзиши автореферат метавон хулоса кард, ки 

таҳқиқоти диссертатсионии Ҷ.С. Сайвализода саривақтй ва мустақилона 

буда, хулоса ва пешниҳодҳои дар натиҷаи таҳқиқот бадастовардашуда 

метавонанд минбаъд дар рушду такмили қонунгузории Ҷумҳурии 

Тоҷикистон мусоидат намоянд. Нуқтаҳои баррасигардида ва дар 

заминай онҳо хулосаҳои пешниҳодшуда метавонанд ҳангоми таҳияи 

барномаҳои таълимӣ, восита ва дастурҳо, инчунин курсҳои махсус дар 

факултетҳои хуқуқшиносии муассисаҳои таҳсилоти олии Ҷумҳурии 

Тоҷикистон истифода бурда шаванд.

Аз мазмуну муҳтавои автореферати мазкур бармеояд, ки муаллиф 

то ҳадди зарурӣ масъалаҳои дар наздаш гузошташударо ҳал намудааст. 

Ҳамзамон, мо ба он назар ҳастем, ки агар таҳқиқоти диссертатсионӣ 



усули муқоисавӣ-ҳуқуқӣ ба таври самаранок мавриди истифода қарор 

мегирифт, сифат ва мазмуни онро боз ҳам мукаммалтар мегардонид. 

Бояд гуфт, ки ин ҳолат ба мазмуни мусбати автореферата таҳқиқоти 

диссертатсионй таъсир намерасонад.

Ҳамин тариқ, аз таҳлилу баррасии автореферати диссертатсияи 

Сайвализода Ҷумахон Сайвалй ба хулоса омадан мумкин аст, ки 

муаллифи он ҳангоми навиштани рисолаи илмй дар мавзуи «Таҳаввул ва 

рушди ҳуқуқу озодиҳои иқтисодиву иҷтимоии инсон дар Тоҷикистон» 

қобилияти баланди эҷодкорӣ нишон додааст. Мазмуни автореферати 

диссертатсияи Ҷ.С. Сайвализода шаҳодат медиҳад, ки мавзуи таҳқиқот 

дар шароити имрӯза мубрам мебошад ва он ба талаботи муқарраркардаи 

Тартиби додани дараҷаҳои илмй, ки бо қарори Ҳукумати Ҷумҳурии 

Тоҷикистон аз 30 июни соли 2021, №267 тасдиқ гардидааст, пурра 

ҷавобгӯ буда, муаллифи он сазовори дарёфти дараҷаи илмии номзади 

илмҳои ҳуқуқшиносй аз рӯйи ихтисоси 12.00.01 - Назария ва таърихи 

ҳуқуқ ва давлат; таърихи таълимот дар бораи ҳуқуқ ва давлат мебошад.

